
Ahellil 56

N umeqran n imeddahen. Taynayet n Dawed

f lehwa n "Tadbirt i ssusmen di tmura i besden".
Yenna-t segga i tettfen ifilestiyyen di Jat.

A Rebbi hinn fella, a hen thahan di yudan,

ass yejmel, ttennden-d fella s uhareb d imenyan.
I'yrimen inu ass yejmel thahan-ay,

xatrac gerrmen yya y-itharaben s utkebber.

Ass ani ad aggudey,

fella-k tekley.

Thellaley i Rebbi f awalen ag enna,

fella-s tsewwaley ur tagguadey,

matta ah ay-ig Isebd ?

Ass yejmel, tzewwren tutlayt inu,
txemmamen-ay kan f cerr.

Tmejmalen fella, ssyimayen-ay, deffren Igerret inu,

f yexf tazzalen-ay.

Nakef-ihen f cerr nn-sen,

s lyecc nn-ek a Rebbi sider yudan ay.
Cek thesbed kem Ixetrat i rewley,
ejmel imettawen a iliy zzat-ek,

acek tellid tketbed-hen.

Ass gga ah acek-ettrey,
isdawen inu ad sexxren yer deffer,
S yer-i ig wegga Rebbi.
Thellaley i Rebbi f awalen ig enna,

thellaley i Yellu f awalen nn-es.
Matta ah ay-ig bnadem ?

f Rebbi sewwley, ur ttagguadey.

A Rebbi fella Iwegdat a hent-ssemdey,
timeyras bac a' k-iniy tanemmirt a k-hent-ucey,
xatrac si tmettant i y-tmennged.

Hih, sug snullef, idarren inu thefded,

bac ad ugirey zzat-ek di tfawet n tmeddurt.






